
 Вовед кон Каталогот на дробен печат

 Потребата на човекот да сознава, да се информира, 
налага низ времето информацијата да се пренесува низ различни 
форми и облици. Современото општество нуди различни видови 
комуникациски системи со цел да се пренесе некаква креирана 
порака, да се привлече вниманието на јавноста, да се пренесат 
ставови, со намера да се постигне некаква цел, од гледна точка на 
општественото ангажирање на човекот во културата, образование-
то итн.
 Како конзументи на различните видови информации, треба 
да знаеме базични функции на медиумските интерпретатори за да 
можеме правилно да ја сфатиме пораката што ни се презентира.
 Основна мисија на секоја национална библиотека е да 
го комплетира, чува, обработува и промовира библиотечниот 
материјал.
 Дробниот печат претставува генерички поим за разновиден 
библиотечен материјал кој е библиографски неповрзан, но за пот-
ребите на обработката, чувањето и користењето е обединет во гру-
пи по некои заеднички елементи.
 Селектирањето дробен печат е детерминирано од 
формалните и содржинските својства на библиотечниот материјал: 
масовност на слични публикации, прирачност, информативност, 
инструктивност, наменетост на ограничен број корисници и 
формален изглед.
 Со години наназад дробниот печат во НУУБ „Св. Климент 
Охридски“ – Битола е прибиран, комплетиран и истиот опфаќа - 
плакати, летоци, проспекти, разгледници, фотографии, адресари, 
билтени, брошури, именици, каталози и др.
 Библиотеката поседува завиден број материјал на дробен 
печат, кој последниве неколку години рапидно расте.
 Низ плакати, брошури, покани, флаери, граѓаните на 
општина Битола и пошироко можат да се потсетат или да дознаат 
за настаните кои се случувале пред неколку децении, па дури и пред 
половина век. Во сочуваниот библиотечен материјал претставено е 
минатото со различни општествените случувања, фестивали, акции 

кои се одржале на овие простори и оставиле белег  на едно време.
 Содржините на дробниот печат се значајни за истражува-
чите и другите корисници заради својата изворност/оргиналност и 
документарност.

      
       Ленче Андоновска, библиотекар советник
       Гордана Пешевска, виш библиотекар

Каталог-каталогот е систематизиран список на производи, што 
има за цел да го олесни купувањето или презентирањето на некој 
производ и тој може да биде најпрост-од една страна, до најсложен-
цела книга, со различен квалитет на изработка.

Плакат-плакатот е наменет за изложување на јавни места, се состои 
од еден лист отпечатен од едната страна и треба да има висок ква-
литет на обработка и доработка.

Програми-обично содржат дневен ред, попис на учесници и 
неопходни информации околу одржувањето на односниот собир.

Извештајот е пишувана форма, преку која јасно, конкретно и 
прецизно се презентираат податоци. Се базира на факти, инфор-
мации и податоци.

Покана е напечатен текст со соодветна содржина со кој се поканува.

